
Tilgangur:
Að læra að allir menn eru Guðs börn og eru skildugur til að taka tillit til
annarra, hjálpa þeim og styðja. Við lifum kristilegu lífi ef við förum eftir því
sem Jesús sagði okkur að elska Guð og alla menn og hugsa vel um
náttúruna.

Námsefni:
Tíst með Guði, 4.7 og 4.8
Myndband:
https://youtu.be/VD49sz7Btno
Biblían:
https://biblian.is/biblian/fyrra-korintubref-13-kafli/

Hugmynd af kennslustund:
Ræðum um hvernig á að lifa kristnu lífi og hvað það táknar að vera kristinn
manneskja og lifa eftir kristnum gildum.
Lesum í fyrra Korintubréfinu um kærleikann.
Myndband:
https://youtu.be/VD49sz7Btno
Lesum saman textan hér að neðan.

https://youtu.be/VD49sz7Btno
https://biblian.is/biblian/fyrra-korintubref-13-kafli/

Líf kristinna manna
Er líf kristinna manna öðruvísi en líf allra annarra?

Margir þeir sem ekki eru kristnir eru í rauninni besta fólk. En Guð vill ekki
aðeins að við séum gott fólk. Áætlun hans nær lengra en það. Hann vill
verða hluti af lífi okkar og vill að við verðum heilög. Þarna er ekki farið fram
á lítið, en með Jesú hjálp getum við gert undraverða hluti.

Kærleiki eða reglur?
Það mikilvægasta sem Jesús segir okkur er að Guð elskar okkur. Til að
hjálpa okkur að endurgjalda þann kærleika gaf hann okkur tvö boðorð:
„Elska skalt þú Drottin, Guð þinn, af öllu hjarta þínu, allri sálu þinni og öllum
huga þínum. ... Þú skalt elska náunga þinn eins og sjálfan þig. Á þessum
tveimur boðorðum hvílir allt lögmálið og spámennirnir“ (MATT 22:37). Það er



því helsta hlutverk okkar að elska bæði Guð og náungann. Í öllu því sem
Jesús sagði og gerði, útskýrði hann þessi tvö boðorð. Hann fékk fylgjendum
sínum það hlutverk að lifa í samræmi við þau. Og það á líka við um okkur! Ef
við elskum Guð eigum við að lifa í samræmi við vilja hans. Boðorðin tíu
útskýra nánar markmið hans. En Jesús biður okkur að gera meira en að
fylgja boðorðunum tíu. Hann gefur okkur líka sæluboðin (MATT 5:1–12; SJÁ TÍST

4.14) og prédikun sína um lokadóminn (SJÁ TÍST 1.44), þar sem hann vill segja
við okkur: „Það sem þið gerðuð eða gerðuð ekki öðrum, það hafið þið gert
eða ekki gert mér“ (SJÁ MATT 25:31–46). Kirkjan hefur tekið saman lista yfir
kærleiksverkin sem Jesús vill að við vinnum.
Kærleiksboðorðin tvö hafa tvenns konar verkun: Við lifum betra lífi með því
að hjálpa öðrum að lifa betra lífi. Örfá dæmi um það má nefna: Gefa
heimilislausum að borða, heimsækja einhvern aldraðan eða hjálpa
fötluðum nágranna. Sannur kristilegur kærleiki og umönnun annarra, ætti
ávallt að haldast í hendur við boðun trúarinnar, og það að segja fólki frá



Jesú.





Það er ekki að ástæðulausu að mikilvægasta andlega miskunnarverkið er
að uppfræða. Það merkir að sérhver kristinn maður er kallaður til að
útskýra fagnaðarerindið um Jesú fyrir öðrum. Það sem við viljum helst deila
með öðrum er trú okkar á Jesú. Og þegar allt kemur til alls, er hún það
dásamlegasta sem við eigum, og við viljum að allir geti komist til trúar!

Hin sjö líkamlegu miskunnarverk

1. Að metta hungraða
2. Að gefa þyrstum að drekka
3. Að klæða klæðlausa
4. Að hýsa ókunnuga
5. Að hughreysta fanga
6. Að vitja sjúkra
7. Að greftra dauða

Hin sjö andlegu miskunnarverk

1. Að áminna syndara
2. Að kenna fáfróðum
3. Að leggja ráðvilltum hollræði
4. Að hughreysta hrygga
5. Að þola rangindi með þolinmæði
6. Að fyrirgefa fúslega þeim sem styggja okkur
7. Að biðja Guð fyrir lifandi og dauðum

Elskið, og gerið það sem þið viljið
Hinn mikli hl. Ágústínus sagði eitt sinn: „Elskið, og gerið það sem þið viljið“
(PRÉDIKUN UM 1JÓH). Þetta er sannarlega djúpvitur fullyrðing, því að ef við
gerum allt í kærleika, hvað gæti þá farið úrskeiðis? Sannur kærleikur merkir
að við berum umhyggju hvert fyrir öðru. Til að öðlast þessa sönnu
umhyggju fyrir velferð annarra getum við beðið Guð um náð hans. Þannig



getum við tekið framförum í lífi okkar, skref fyrir skref, og líkst sífellt meir
sönnum kristnum manni í breytni okkar. Eins og Páll postuli orðaði það:
„Allir þér, sem eruð skírðir til samfélags við Krist, þér hafið íklæðst Kristi“
(GAL 3:27). Allt frá skírninni höfum við verið sögð kristin, vegna þess að við
tilheyrum Kristi. Við ættum að sýna það að við tilheyrum honum í því
hvernig við elskum aðra.

Vináttan og boðorð Guðs
Boðorð Guðs sýna okkur hversu mikið hann elskar okkur. Hann veit miklu
betur en við sjálf hvers við þörfnumst til að finna sanna hamingju. Boðorðin
hjálpa okkur að lifa góðu lífi með Guði og náunganum. Hl. Tómas frá
Akvínó útskýrði þetta þannig: Hver sá sem vex í vináttu sinni við Guð þráir
enn heitar að halda boðorð hans, vegna þess að sá sem elskar Guð í raun
elskar líka þá hluti sem Guð elskar.

Sem kristið fólk tilheyrum við Jesú að eilífu fyrir skírnina. Vonandi sýnum
við það í því hvernig við elskum Guð og náungann.

Líf kristinna manna
Hvert er samband trúar og verka?

Jakob postuli orðaði þetta vel: „Trúin er dauð án verka“ (JAK 2:26). Ef við
trúum raunverulega á Jesú, viljum við líka vita hvað hann biður okkur um:
Við eigum að elska Guð og náungann með því að fara eftir boðorðum hans.
Ef við segjumst trúa á Guð en reynum ekki að hlýða honum, hvers virði er
þá trú okkar? Sú ákvörðun okkar að trúa á Jesú verður að vera sýnileg í lífi
okkar. Annars trúum við ekki raunverulega!

Meira en gott líf?
Ungur maður, sem vildi trúa því sem Jesús kenndi honum, spurði: „Meistari,
hvað gott á ég að gjöra til þess að öðlast eilíft líf?“ (MATT 19:16). Jesús
svaraði, að hann yrði að halda boðorðin tíu. Ofar öllu varð hann að elska



Guð og náungann. Þannig gat hann átt eins konar samstarf við það góða
sem Guð gaf honum. Sama á við um okkur, vegna þess fyrir okkur kristnum
mönnum er bæði trú okkar og breytni mikilvæg. Þegar ungi maðurinn sagði
að hann héldi boðorðin, spurði hann: „Hvað skortir mig þá?“ Jesús svaraði:
„Eins er þér vant. Far þú, sel allt, sem þú átt, og gef fátækum, og munt þú
fjársjóð eiga á himni. Kom síðan, og fylg mér“ (MRK 10.21).

Ungi maðurinn vildi að Jesús skoraði á sig, og það gerði hann með því að
segja honum að setja allt sitt traust á Guð einan, án þess að njóta öryggis
auðæfanna, og fylgja honum síðan eins og einn af læriveinum hans. En
það fannst unga manninum greinilega of erfitt, vegna þess að hann fór
þegjandi burt. Jesús skorar á okkur á sama hátt. Erum við reiðubúin að
yfirgefa allt til að fylgja Jesú og lifa samkvæmt köllun okkar?

Hvað myndi Jesús gera?
Í lífi okkar kristinna manna byggjum við gerðir okkar, og það sem við látum
ógert, á sambandi okkar við Jesú. Við spyrjum sjálf okkur: „Hvað myndi
Jesús gera við þessar aðstæður?“ Þessi spurning getur hjálpað okkur að
stíga skref til baka og líta yfir líf okkar og okkur sjálf utan frá. „Ekki verði
minn heldur þinn vilji“ (LÚK 22:42). Biblían gefur okkur ekki sérstök ráð um
það hvað við eigum að gera við allar aðstæður. Til dæmis voru engir
samskiptamiðlar eða netsamband á tímum Jesú. En Biblían gefur okkur
samt þau grundvallarlögmál sem við þurfum á að halda til að lifa lífi okkar
sem kristið fólk á þessari öld tækninnar. Það sem mestu máli skiptir er að
viðhorf okkar til lífsins sé gegnsýrt kærleika til Guðs og náungans.

En við getum ekki aðstoðað alla sem þarfnast hjálpar!
Það er kristileg skylda okkar að annast náungann Við getum ekki hafnað
þeim sem þarfnast hjálpar okkar (MATT 25:34–40). Jesús gaf okkur ekki
miskunnarverkin að ástæðulausu. En auðvitað er ógerlegt að hjálpa öllum
sem lifa í neyð. Og þar sem okkur er ekki ætlað gera það sem er
ómögulegt, þá er Guð meira umhugað um þann kærleika sem við
auðsýnum heldur en það hversu mörgum við hjálpum (MRK 12:41–44). Sem



betur fer erum við hluti af stærri heild, kirkjunni, þar sem hver gegnir sínu
hlutverki.





Við þurfum ekki að hafa áhyggjur af því að geta ekki gert allt eða hjálpað
öllum. Hvert okkar á að fylgja eigin köllun innan kirkjunnar í heild sinni (1KOR

12:27-30). Þannig leggja allir sitt lóð á vogarskálarnar við að byggja upp hina
mikilfenglegu kirkju Jesú, í samstarfi við aðra. Saman helgum við okkur
honum, í trúnni og með verkum okkar.

Klausturbænir eða aðstoð við fólk?

Fyrst öllum kristnum mönnum ber skylda til að hjálpa öðrum, hvernig er þá
hægt að þjóna Guði á bak við lokaðar klausturdyr? Væri ekki betra að nota
tímann og fyrirhöfnina til að hjálpa öðrum? Þessa spurningu heyrum við
stundum.

Besta þjónustan sem við getum sýnt öðrum mönnum er að hjálpa þeim að
komast til himna. Og til þess þurfum við bænirnar. Munkar og nunnur í
klaustrum biðja fyrir fólki innan og utan kirkjunnar. Þegar við reynum að
hjálpa fólki í neyð er mikil huggun í því að þar er alltaf fólk sem biður fyrir
okkur, starfi okkar og gervallri kirkjunni. Við þurfum öll á þessum bænum að



halda!

Án góðverka er trúin dauð. Okkar hlutverk er að vinna með þeirri náð sem
Guð gefur og bera þannig vitni um trú okkar.


